
ᑎᐸᒋᒧᐧᐃᐣ ᑲᐸᑭᑎᓂᑲᑌᐠ ᓄᐧᕋᐣᐟ ᐊᐸᑎᓯᐧᐃᐣ ᕆᐣᐠᐊᑊᐸᔭᕐ

ᐅᐡᑭ: ᑲ ᑭ ᑎᐸᐢᐧᑲᐃᑲᐣ 
ᑭᒋ ᒧᒋ ᐣᑐᑕᒪᔭᐣ 
ᐁᒪᓯᓇᐃᑫᔭᐣ 
ᐊᔭᒧᐧᐃᓂᔭᐱᐠ ᐅᑕ 
ᐅᐣᑌᕆᐅᐠ 
ᒪᐟ ᐧᑕᓂ ᑲ ᐅᑭᒪᑲᑕᐠ ᐊᐢᑭᐠ ᓀᐢᑕ ᑲ ᐃᔑ 

ᒪᐧᐊᑐᓯᓇᑌᓂᑭ ᑫᐧᑲᓇ

 ᐊᓄᐨ ᑲ ᐊᐸᑕᑭ ᑫᐧᑲᓇ ᒥᓯᐧᐁ ᐃᔑ 
ᒥᑯᐡᑲᒋᒋᑫᒪᑲᐣ ᓀᐢᑕ ᒧᓇᐃᑫᐧᐃ ᐊᑐᐢᑫᐧᐃᐣ ᒧᓇ 

ᐅᒪ ᐃᔑ ᐅᑎᓂᑲᑌᐤ᙮ ᓂᐢᑭᐱᓯᑦ 2018 ᐊᔓᔾ 
ᒪᓯᓇᐅᐸᓂᐤ ᐊᐢᑭᐧᐃᒪᓯᓇᐃᑲᓂᐠ ᐁ ᑭᐢᑭᓄᐧᐊᒋᑕᒪᑲᐠ 
ᐅᑕ ᐅᐣᑌᑎᐅᐠ᙮

ᐊᔕᔾ ᒧᓇ ᑭᑐᒋᑲᑌᐤ ᑲᔭᐡ ᑲ ᐃᔑᓇᐧᑲᑭᐸᐣ 
ᑲᑎᐸᐢᐧᑲᐃᑲᑌᑭᐸᐣ ᒪᓇ ᐊᐢᑭᔾ  ᑭᑭᔑᐸᓂᐤ 
ᑭᔐᐸᐧᐊᑕᑭᓇᑦ 8  2018᙮ ᐊᐢᑭᐧᐃ ᒪᓯᓇᐃᑲᓂᐠ ᑲ 

ᐃᔑ ᑭᐢᑭᓄᐧᐊᒋᐧᑕᓂᐧᐊᐠ ᓄᒪᑫᐡ ᐊᔕᔾ ᐅᒋ ᐊᐸᑕᐣ ᐅᑕ 
ᐅᐣᑌᕆᐅᐠ᙮ ᐁᐧᑲᓂ ᒪᑲ ᑲᑎᑐᒋᑲᑌᐠ ᐅᑕ ᐅᐣᑌᕆᐅᐠ 
ᐃᑌᑫᐢᑲᒥᐠ ᐅᐣᑌᕆᐅ ᐊᐢᑭᐠ ᒪᑲ ᒪᐧᐊᒋ ᐅᑕᓇᐠ ᑲ 
ᐃᐢᐸᓂᐠ ᐅᒪ ᐁᑭ ᐃᔑ ᑐᒋᑲᑌᐠ᙮

ᐊᓄᐨ ᒪᑲ ᐅᒪ ᑲᑐᒋᑲᑌᐠ ᒥᓄᐸᓂᐤ ᐁ ᐊᔑᑎᓂᑲᑌᐠ 
ᐅᒪ 1) ᐁ ᐊᑎ ᐊᒍᐧᐃᐸᓂᐠ ᔓᓂᔭᓂᐠ ᐃᑌᑫ ᐃᓂᑯᐠ 
ᐊᓄᐧᐊᐠ ᑲ ᐃᐢᐸᓂᑭᐸᐣ᙮2) ᐊᒍᐧᐃᐸᓂᐤ ᐊᐢᑭᐠ ᐅᒪ ᐁ 
ᐅᒋ ᑐᒋᑲᑌᐠ 3) ᐊᒍᐧᐃᐸᓂᐤ ᐊᐢᑭᔾ ᐁᐧᐊᓇᑕᓂᐧᐊᐠ 4) 
ᐊᒍᐧᐃᐸᓂᐤ ᐊᐢᑭᐠ ᐃᑌᑫ ᒧᓇ ᒥᑯᐡᑲᒋᐸᓂᐤ ᑲ ᐃᑭᑭᐸᐣ 
ᒪᓇ ᒣᐧᑲᐨ ᑲ ᓇᓇᑐᐧᐊᐸᒋᑲᑌᑭᐸᐣ ᑲᔓᓂᔭᓂᑫᒪᑲᑭ᙮ 5) 
ᒧᓇ ᐊᑭ ᒥᑯᐡᑲᒋᐸᓂᓂᐤ ᐃᓂᓂᐧᐊᐠ ᑲ ᐃᔑ ᐅᑕᐢᑭᒋᐠ᙮ 
(ᑭᔭᐸᓇᐣ)

 

ᑫᐧᑲᐣ ᐧᐁᒋ ᓂᐢᑕᒥᓯᐟ ᐧᐊᓴᐧᑲᓯᓂᔾ ᐧᐸᒪᔑ ᐧᐊᐸᓯᓂᔾ?
ᐊᓕᐣ ᑯᐟᐢ ᐅᑭᒪᐤ

ᐊᐧᐁᓂᑲᓇᐠ ᒪᓇ ᑲ ᐊᓂᒧᑕᑭᐠ ᑲ ᐃᔑ 
ᐊᐸᑎᓯᓇᓂᐧᐊᓂᓂᐠ ᑐᔦᐠ ᐱᑯ ᒪᒥᑐᓀᓂᒣᐧᐊᐠ ᑲ 

ᐊᑭᓱᓂᒋ ᐧᐊᐸᓯᓂᔭ ᑲ ᐊᓂᒧᒋᑲᓱᓂᒋ ᑲ ᐃᔑ 
ᐸᑭᑎᓂᒥᒋ᙮ ᔕᑯᐨ ᒪᑲ ᒪᐧᐊᒋᓂᐢᑕᑦ ᑲ ᑭ ᐊᐸᐃᑲᑌᐠ 
ᒧᓇᐃᑫᐧᐃ ᐊᑐᐢᑫᐧᐃᐣ ᐁᐧᑲᓂᒪ ᒥᑭᓯᐤ ᐧᐊᒋᐢᑐᐣ ᑲ 
ᐃᔑᓂᑲᑌᐠ ᐅᑌ ᐃᑌᑫᐢᑲᒥᐠ᙮ ᑲ ᑭ ᐅᒋ ᐅᑎᓂᐟ 
ᐧᐊᓯᐧᑲᓯᓂᔾ ᓀᐢᑕ ᐁ ᑭᒪᐢᑲᐧᐃᓯᒋᐠ ᐊᓂᑭ ᓇᓇᑲᐤ ᑲ 
ᐃᑕᐱᐢᑭᓯᒋᐠ ᒪᒪᑕᐧᐊᓯᓂᔭᐠ᙮

ᐊᓂᒪ ᑲ ᐅᒋ ᑐᒋᑲᑌᐠ ᒥᑭᓯᐤ ᐧᐊᒋᐢᑐᐣ ᑫ ᐊᑎ 
ᐅᒋ ᑭᒋᐸᓂᐠ ᐅᐡᑲᐨ᙮ ᐁᑯᑕ ᑲ ᑭ ᐅᒋ ᒥᐢᑭᑲᑌᑭᐸᐣ 
ᐊᓂᒪ ᕆᐣᐠᐊᑊᐸᔭᕐ 2007 ᐁᐧᑲᓂᒪ ᒪᐧᐊᐨ ᑲ 
ᓂᑲᓂᑲᓇᐧᐊᐸᒋᑲᑌᐠ ᑫᓂᑯᐠ ᑲ ᑭ ᐊᐸᑎᓯᑲᑕᑭᐠ 
ᐅᓄᑕᓯᓇᐧᐁᓯᐧᐊᐠ ᑲᓇᑲᒋᐊᒋᐠ ᐊᓯᓂᔭ ᐊᐢᐱᐣ 2012᙮ 
ᐁ ᑭ ᓇᓇᑕᐧᐃ ᑭᐢᑫᓂᒋᑲᑌᐠ ᒥᓯᐧᐁ ᐃᔑ ᐱᓂᐡ 
ᐁᑭᔑᑕᓂᐧᐊᐠ ᑫ ᐃᑭᐠ ᑫ ᑭ ᐅᒋ ᔓᓂᔭᓂᑫᒪᑲᓄᐧᑫ 
ᓂᑲᐣ ᐁ ᐃᑕᐱᓇᓂᐧᐊᐠ ᐁᑲᓇᐧᐊᐸᒋᑲᑌᑭ ᑲ ᐃᑕᑭᑌᑭ 
ᐱᐧᐊᐱᐢᑯ ᑫᐧᑲᓇ ᒪᐧᐊᐨ ᐃᑌᑫ ᑲ ᐃᔑ ᓇᓇᑲᒋᑕᓂᐧᐊᑭ 
ᐃᐢᐱ ᐁ ᐊᐸᑕᑭ᙮

ᒥᓇ ᒪᑲ ᑯᑕᐡᐠ ᑫᐧᑲᐣ ᓇᐢᐱᐨ ᑲ ᑭᐢᑌᓂᒋᑲᑌᐠ ᓇᐢᐱᐨ 
ᐁ ᑭᒋ ᐃᑌᓂᒥᐟ ᐊᐧᐊ ᐧᐊᓴᑯᓯᓂᔾ ᓂᔭᓄ ᐱᐳᐣ ᐃᓂᑯᐠ 
ᐁ ᐃᑕᐱᓇᓂᐧᐊᐠ ᐅᒥᓂᐢᑭᐧᐃᐡᑯᑌᐧᐃ ᐅᒐᐸᓂᐡ ᐁ 
ᐊᓂᒧᒋᑲᑌᐠ ᐁᐧᑲᓇ ᔕᑯᐨ ᐅᒥᓂᐢᑭᐠ ᑐᐧᐊᐱᐢᐠ ᑲ ᐊᐸᑕᐠ 

ᐁᐧᑲᓂ ᒪᑲ ᑲ ᐅᒋ ᓂᑲᓀᓂᒥᐟ ᑫ ᑭ ᐊᑎ ᒪᐧᐊᒋᐱᒋᑫᐢᐸᐣ 
ᔓᓂᔭᓂᐠ ᐃᑌᑫ᙮

ᐃᑕᐧᑲᐣ ᐊᓂᒪ ᑲᔓᑯᐱᒋᑫᒪᑲᐠ ᐊᐣᑌ ᓴᐟᐯᕆ ᑫ ᑭ ᐊᑎ 
ᐅᒋ ᐅᔑᐃᑎᐸᐣ ᐊᐧᐊ ᐧᐊᓴᐧᑲᓯᓂᔾ ᓀᐢᑕ ᐅᓴᐧᐊᓯᓂᔾ᙮ 
ᐊᓇ ᐧᐃᓇ ᑲᐧᐊᐱᓯᐟ ᒪᑕᐧᐊᓯᓂᔾ ᒪᑕᐧᑲᐣ ᐧᐃᓇ ᐅᑕ 
ᐅᐣᑌᕆᐅ ᑲ ᔑᐧᑲᐃᑫᒪᑲᐠ ᐊᐧᐊ ᐅᒋ ᑐᐧᐃ ᐊᓯᓂᔾ᙮ 
ᐅᑌ ᐧᐃᓇ ᐃᑌᑫᐢᑲᒥᐠ ᑲ ᐃᔑ ᐃᑕᔭᐟᐠ᙮ ᐁᐧᑲᓂ ᒪᑲ 
ᐁᑌᓂᒋᑲᑌᐠ ᑭᒋ ᐅᔑᑕᓂᐧᐊᐠ ᐅᒪ ᑐᐧᐃ ᑫᐧᑲᐣ ᑫ ᐃᔑ 
ᐅᔑᐃᐟ ᐊᐧᐊ ᐊᓯᓂᐟ ᒧᓇ ᐧᐃᓇ ᐧᐃᐸᐨ ᑭᒋ ᐊᑎ ᐃᑭᐠ 
ᓂᔭᓄ ᐱᐳᐣ ᓀᐢᑕ ᐱᑯ ᓂᐧᓴᓱ ᐱᐳᐣ ᐸᑎᒪ᙮

ᔕᑯᐨ ᑕᑎ ᐅᔑᑕᓂᐧᐊᐣ ᐅᒪ ᒧᓇᐃᑫᐧᐃ ᐊᑐᐢᑫᐧᐃᐣ ᒥᑭᓯᐤ 
ᐧᐊᒋᐢᑐᐣ ᑲ ᐃᔑᓂᑲᑌᐠ᙮ ᑲᓇᑫ 600 ᑕᑐ ᐊᐸᑎᓯᐧᐃᓇ 
ᑲᑕ ᐅᒋ ᐅᔑᑕᓂᐧᐊᐧᓇ ᓀᐢᑕ ᑭᒋ ᑭᒋᒋᔕᐊᒪᐠ ᑫᐧᑲᓇ 
ᑲ ᐅᑎᓇᒪᐠ ᐊᐣᑕ ᐅᒋ᙮ ᓀᐢᑕ ᒣᐢᑲᓇᐤ ᑫ ᑲᑭᑫᑕᒧᐠ 
ᐊᓄᐨ ᑲ ᐃᑕᐧᑲᐠ ᓀᐢᑕ ᐅᑕᐸᓂᒣᐢᑲᓇᐤ ᓴᐟᐯᕆ ᑭᒋ ᐊᑎ 
ᐃᐢᐸᓂᐧᑕᓂᐧᐊᑭ᙮

ᑎᐸᒋᒧᐧᐃᒪᓯᓇᐃᑲᐣ 8 ᓂᐢᑭᐱᓯᑦ 2018

ᑕᐱᐡᑯᐨ ᐱᓀᓯᐧᐃᐡᑭᔑᐠ ᑲ ᐃᑕᐱᒪᑲᐠ ᐁᑲᓇᐧᐊᐸᒋᑲᑌᐠ ᐅᒪ ᐁᐢᑯᕐ ᑲᑦ ᐃᐡᐱᒥᐠ ᐅᒋ ᐅᑕ ᒥᑭᓯᐧᐃ 
ᐧᐊᒋᐢᑐᐣ ᐊᑐᐢᑫᐧᐃᓂᐠ᙮

ᐁᑭᐢᑭᓄᐧᐊᒋᑕᓂᐧᐊᐠ ᑲᔭᔑ ᑐᑕᒧᐧᐃᐣ 

ᐁᑯᒪ ᑎᐸᒋᒧᐧᐃᐣ ᓇᓇᑲᐤ ᐁᒪᒧᐧᐊᑐᒋᑲᑌᐠ᙮ 
ᑕᑐ ᐊᐧᐁᓇ ᑲ ᐊᔭᒥᑕᐟ ᐅᐧᑲᐧᑫᒋᑫᒧᐧᐃᓂᐧᐊᐤ 

ᐁᑯᔑ ᐱᑯ ᐯᒋ ᐃᔑᒋᔕᐊᒧᐠ ᑫᐧᑲᓇ ᑲ 
ᒪᒥᑐᓀᓂᑕᒥᐃᑯᔦᐠ᙮ ᐅᑕ info@norontre-

sources.com



EAGLE’S EYE

ᑫᐧᑲᐣ ᐅᒪ ᐱᐁᑦᐁᐢ? 
ᒋᐅᑊ ᐁᐨᒋ ᑲᑭᔐᐊᔭᐧᐃᐟ ᐅᓄᑕᓯᓂᐧᐁᐤ

ᐊᓄᒋᑫ ᐊᐧᐊ ᑲᑦᐸᓂᔾ ᓄᐧᕋᐣᐟ ᑭ ᑭᔑᑕᐸᐣ 
ᐊᑐᐢᑫᐧᐃᓂᓂᐤ ᑲ ᑭ ᐊᑎ ᐅᒋ ᑭᒋᑕᐟ 

ᒪᐠᑊᐸᓪᐢ ᓴᑲᐃᑲᓂᐠ ᐃᑌᑫ᙮ ᑲ ᐅᒋ ᒧᐡᑭᑕᔑᑲᐧᐃᓂᓂᐠ 
ᑲᐧᐊᓴᐧᑲᓂᐠ᙮ ᑭᒪᒪᐢᑲᑌᓂᑕᐧᒪᐠ ᑲ  ᐃᔑ ᒥᐢᑲᑭᐠ 
ᐊᓂᑭ ᓄᐧᕋᐣᐟ ᐊᐸᒋᐊᑲᓇᐠ ᓀᐢᑕ ᑭ ᐊᔭᒥᑐᑕᐧᒪᐠ᙮

ᒣᐧᑲᐨ ᒪᑲ ᑲ ᑭᓄᑕᒋᐠ ᐅᐅ ᑫᐧᑲᓇ ᓇᓇᑲᐤ ᑲ 
ᐃᑕᐱᐢᓯᓂᒋ ᒪᒪᑕᐧᐊᓯᓂᔭ ᐃᑌᑫ ᐅᐡᑲᐨ ᓂᑭᒧᒋ 
ᐧᐊᐧᐃᐧᑕᐣ ᑭᐡᐧᑲ ᒪᑲ ᓂᑭ ᐊᑎ ᓇᑭᓇᒪᑲᐧᐃᐣ 
ᑭᒋ ᐊᐸᑎᓯᔭᐣ ᑲ ᐃᔑ ᐯᐧᑲᑕᐃᑲᓂᐧᐊᐠ᙮ ᑭᐡᐧᑲ 
ᓂᑭᔕᐧᐁᓂᑕᑯᓯᐣ ᐊᑕᒥᐠ ᐊᐢᑭᐠ ᑭᒋ ᐊᐸᑎᓯᔭᐣ᙮ 
ᒥᓇ ᒪᑲ ᓂᑭᑭᐢᑭᓄᐊᒪᓱᐣ ᐁᐧᑲᓂ ᒪᑲ ᑲ ᑭ ᐊᑎ 
ᐊᐸᑎᓯᔭᐣ 1 ᓀᐢᑕ 2 ᑲ ᐃᔑ ᐃᑕᓯᓇᑌᐠ ᒧᓇᐃᑫᐧᐃ 
ᐊᑐᐢᑫᐧᐃᐣ ᐸᓓ ᑲ ᐃᒋᑲᑌᐠ᙮

ᒪᐠᑊᐸᓪᐢ ᑲᓇᑫ ᐅᒋ ᐃᑕᐤ 2.7  ᐱᓕᔭᐣ ᑕᑐ ᐱᐳᐣ 
ᐊᐢᐱᐣ ᑲ ᐅᒋ ᐃᑕᐟ ᓇᐢᐱᐨ ᑭ ᑭᒋ ᑭᔑᑌᑯᐸᐣ ᐊᐢᑭᐠ 
ᑫᑲ ᒪᑲ ᑭ ᑭᒋ ᐸᑭᑌᐤ ᐊᐢᑭᔾ ᓀᐢᑕ ᒪᑲ ᑭ ᐊᑎ 
ᒪᒪᐧᐃᑲᓱᐧᐊᑯᐸᐣ ᐊᓭᓂᔭᐠ ᐃᐣᐱ ᑲ ᐸᑭᓱᐧᐊᑯᐸᓀ 
ᐁᐧᑲᓂ ᒪᑲ ᐊᑎᐟ ᑲ ᑭ ᐊᑎ ᐅᒋ ᒥᐢᑲᒋᐠ ᐅᑯ 
ᒪᒪᑕᐧᐊᓯᓂᔭᐠ᙮ ᐁᑯ ᒪᑲ ᑲ ᐊᑎ ᐃᑭᐠ ᐃᐢᐱ 
ᓂᐱᔾ ᑲ ᐊᑎ ᐃᔑᒋᐧᐊᐠ ᑲ ᐃᔑ ᐱᐢᑯᓭᑲᑯᐸᓀ᙮ 
ᐁᐧᑲᓂ ᒪᑲ ᐧᐁᒋ ᑭ ᐊᑎ ᐸᓇᐡᑯᒉᐸᓂᑯᐸᓀ ᑲ ᑭᒋ 
ᑭᔑᑌᐠ ᐃᐡᑯᑌᐤ ᐁᐧᑲᓂ ᑲ ᐃᑭ ᐃᑭᐠ ᐧᐁᒋ ᑭ ᐊᑎ 
ᐅᔑᐅᒪᑲᑭ ᐅᐅ ᒧᐡᑭᒋᐧᐊᓂᐯᑯᔕ ᐁᐧᑲᓂ ᐧᐁᒋ ᑭ ᐊᑎ 
ᒥᔑᑭᑎᐟ ᐊᐧᐊ ᐊᓭᓂᔾ ᑲ ᐸᐸᐱᑐᐧᐁᔑᐠ ᐊᐢᑭᐠ

ᐊᑎᐟ ᓀᐢᑕ ᐊᐣᑌ ᐃᑲᑌ ᑭ ᐊᑎ ᐅᔑᐅᒪᑲᐣ ᐅᒪ 
ᑫᐧᑲᐣ ᐧᐁᐡᑲᐨ ᐅᑎ ᐧᐊᔦᐡ ᑭᒋ ᒥᓕᔭᐣ ᐱᐳᐧᓇ 
ᓀᐢᑕ ᐁ ᑭ ᐊᑎ ᐧᐊᓇᐧᐃᔭᔑᑲᐧᐃᐠ ᐊᓂᒪ ᑫᐧᑲᐣ 
ᑲᓀᓀᐢᐧᑕᑲᒥᐸᓂᐠ ᑲᐧᐊᓴᐧᑲᐠ ᐁᑭᐊᑎ ᐊᐧᑲᓇᐃᑫᐸᓂᐠ 
ᑲ ᐃᔑ ᐧᐊᒋᐧᐊᓂᑯᐸᓀ ᐁᐧᑲᓂ ᒪᑲ ᑲ ᑭ ᐊᑎ 
ᐸᓇᐢᑯᐸᓂᐠ ᐧᐁᓴ ᐁᑭ ᑭᔑᑌᐠ ᓀᑲᐤ ᐊᑕᒥᐠ 
ᑭᐸᑭᑌᑯᐸᐣ ᒪᑲ ᐃᐡᑯᑌᐤ ᐁᑭᐸᓇᐢᑯᐸᓂᐠ᙮

ᑎᐸᒋᒧᐧᐃᒪᓯᓇᐃᑲᐣ 8 ᓂᐢᑭᐱᓯᑦ 2018

ᐊᐸᒋᐊᑲᐣ: 
ᐧᐁᔾᐣ ᓴᐧᑲᓂᐧᑫᑊ 
 
ᐃᑕᐧᐃᐣ ᑲ ᐅᒋᐟ: 
ᐧᐁᐱᐧᑫ ᐅᒋᐤ 
 
ᐁᑕᐸᑎᓯᐟ: 
ᑲᐯᐯᐧᑲᑕᐃᑫᓂᒋ ᓭᕐ ᑲ ᐃᑎᒥᒋ ᐧᐃᒉᐧᐁᐤ

ᐅᐡᑭ: ᑲ ᑭ ᑎᐸᐢᐧᑲᐃᑲᐣ ᑭᒋ ᒧᒋ ᐣᑐᑕᒪᔭᐣ ᐁᒪᓯᓇᐃᑫᔭᐣ ᐊᔭᒧᐧᐃᓂᔭᐱᐠ ᐅᑕ ᐅᐣᑌᕆᐅᐠ (ᑭᔭᐸᐨ ᐱᒪᑭᒋᑫᔭᑲᐣ)  
ᒣᐧᑲᐨ ᒪᑲ ᐅᒪ ᑲ ᐃᔑ ᑐᒋᑲᑌᐠ ᐁᑎᐸᐢᐧᑲᐃᑲᓂᐧᐊᐠ ᑭᔭᐱᐨ ᐃᑕᐧᑲᐣ ᑲᑕᐧᐊᐢᐧᑲᐃᑫᒋᐠ ᑲᓇᓇᑕᐧᐊᐸᒪᒋᐠ ᔓᓂᔭᓇᓯᓂᔭ᙮ ᐊᓂᑭ ᒪᑲ ᑲᓇᑲᒋᑕᒋᐠ ᐊᐢᑭᓂᐤ ᓀᐢᑕ ᑲᓇᑲᒋᐊᒋᐠ ᑲ ᐃᑕᐱᐢᑭᓯᓂᒋ 

ᓇᓇᑲᐤ ᐊᓯᓂᔭ ᓀᐢᑕ ᐊᓂᑭ ᐊᑎᐟ ᐁᑯ ᐅᑯ ᑲᓇᑲᒋᑕᒋᐠ ᐁᑕᐧᐊᐢᐧᑲᐃᑲᓂᐧᐊᓂᓂᐠ᙮ ᐁᐧᑲᓂ ᒪᑲ ᐁᔑ ᒧᐢᑌᔦᓂᒋᑲᑌᐠ ᑲᔭᐡ ᐱᑯ ᑲᑐᒋᑲᑌᑭᐸᐣ ᑭᒋ ᑐᒋᑲᑌᑭᐸᐣ ᐁᐧᑲᓂ ᐸᑎᒪ ᓂᑲᐣ ᑫ ᑭ ᐃᔑ 

ᐧᐃᐧᑲᒋᓇᓂᐧᐊᐠ ᐁ ᐊᐸᑕᑭ ᐅᐅ ᑯᑕᑭᔭ ᐊᐸᒋᑕᐧᐃᓇ᙮ ᓇᐢᐱᐨ ᓂᓇᓇᑲᓯᓇᐣ ᐅᒪ ᑭᒋ ᐃᑭᐠ ᐅᑕ ᐅᐣᑌᕆᐅ ᐅᒪ ᑲ ᐃᔑ ᑐᑕᒪᐠ ᐁ ᐊᑐᐢᑫᔭᐠ᙮

ᑕᓀᑐᑕᒪᐣ ᑲ ᐃᔑ ᐊᐸᑎᓯᔭᐣ?

ᑲ ᐃᔑ ᐯᐯᐧᑲᑕᐃᑲᓂᐧᐊᐠ ᓂᑎᔑ ᐊᐸᑎᓯᐣ ᐯᐡᑭᐡ 
ᐁ ᑭᐢᑭᓄᐊᒪᓱᔭᐣ ᒥᓭᐧᐁ ᐱᑯ ᑕᐃᓇᐸᑎᓯᐣ ᓀᐢᑕ 
ᐁᐧᐃᒋᐊᐸᑎᓯᒪᐠ ᑲ ᐅᑭᒪᐧᐃᐟ ᐁᑭᐢᑭᓄᐊᒪᓱᔭᐣ 
ᐁᑐᒋᑲᑌᑭ ᑫᐧᑲᓇ ᑲ ᐃᔑ ᐊᐸᑎᓯᓇᓂᐧᐊᐠ᙮

ᑭᑭ ᐊᐸᒋᐊᐤ ᓇ ᐧᐃ ᐧᐃᐢᑲᐨ ᓄᐧᕋᐣᐟ?

ᐁᐁᐠ ᓂᐧᐃᒋᐊᑕᔾ ᒪᓇ ᑲ ᐅᑭᒪᐧᐃᐟ ᓂᑭᒥᐧᓀᓂᑌᐣ 
ᐅᒪ ᐁᑭ ᐃᓇᐸᑎᓯᔭᐣ ᓀᐢᑕ ᐁ ᑭᐧᐊᐧᐃᒋᐧᑕᔭᐣ 
ᑲᑦᐱᐠ ᓂᑭ ᒥᐧᓀᓂᑌᐣ ᐁᐯᔑᓇᐧᑲᐠ ᑲ ᐅᒋᔭᐣ

ᑕᐣᑌ ᐧᐁᒋ ᑭ ᐊᑎ ᐯᐯᐧᑲᑕᐃᑫᔭᐣ ᑭᒋ ᑭ 
ᐃᓇᐸᑎᓯᔭᐣ?

ᐅᐡᑲᐨ ᐊᓂ ᒪᓇ ᐱᑯ ᓂᒧᒋᑲᓯᓇᑲᓇᑕᔾ ᑫᑲ 
ᒪᑲ ᐱᑯ ᓂᑭ ᐊᑎ ᑭᐢᑭᓄᐊᒪᑲᐧᐃᐣ ᑭᒋ ᑭ 
ᐯᐯᐧᑲᑕᐃᑫᔭᐣ ᐊᐢᑭᐠ ᓀᐢᑕ ᒪᑲ ᓂᑭ ᑭᐢᑭᓄᐊᒪᓱᐣ 
ᑭᒋ ᐅᑭᒪᐤ ᑲᑎᐸᐊᐠ ᐁᑭᐢᑭᓄᐊᒪᓱᐧᐃᐟ

ᑯᐠᑲᑌᐣᓓᐠ ᓂᑭ ᐃᔑ ᑭᐢᑭᓄᐊᒪᓱᐣ ᐁᑐᒋᑲᑌᐠ 
ᑕᐃᒪᐣ ᐊᓯᓂᔾ ᐁᐯᐯᐧᑲᑕᐃᑲᓂᐧᐊᐠ ᐁᓇᓇᑐᓂᐟ᙮ 
ᒥᑐᓂ ᑕᐧᐯ ᓂᑭ ᒥᓯᐧᐁ ᓂᑭᐃᑐᑕᐣ ᐁᓇᐃᐸᓂᐠ ᑭᒋ 
ᐸᐸᔭᐸᑎᓯᔭᐣ ᓀᑌ ᓀᐢᑕ ᐧᐊᐸᓄᐠ ᐃᑌᑫ ᓀᐢᑕ 
ᐊᑕᒥᐠ ᐊᐢᑭᐠ ᐃᑌᑫ ᐁ ᑭ ᐃᔑ ᐊᐸᑎᓯᔭᐣ ᓀᑌ 
ᓀᐢᑕ ᐯᓪᒪᐣ ᑲ ᐃᒋᑲᑌᐠ ᓂᑭᐃᑕᐣ ᓀᐢᑕ ᐁ ᑭ 
ᐅᑎᓇᒪᐣ ᓂ ᑭᐢᑭᓄᐊᒪᓱᐧᐃᐣ

ᑫᐧᑲᐣ ᒪᑲ ᒪᓇ ᑌᐊᐢᑕᑲᑌᓂᑕᒪᐣ?

 ᒪᐧᐊᒋ ᓂᐢᑕᑦ ᒪᓇ ᓂᓇᑭᐡᑲᑐᓇᐣ ᒥᓯᐧᐁ ᑫᐧᑲᐣ 
ᐊᔭᐧᑲᒥᓯᐧᐃᓂᐠ ᐅᒋ ᓇᓇᑲᐤ ᑫᐧᑲᓇ ᑲ ᐃᓇᐸᑕᑭ 
ᓀᐢᑕ ᒪᑲ ᐁᑐᒪᐃᑲᑌᑭ ᐊᐸᒋᑕᐧᐃᓇ ᓀᑊᑕ ᑫᐧᑲᓇ 
ᑲ ᐃᔑ ᐊᐢᑌᑭ ᐁ ᐃᔑ ᓇᓇᑲᒋᑕᔭᐣ ᐊᓂᒪᐣ ᐅᒪ 
ᐁ ᐃᓇᐸᑎᓯᓇᓂᐧᐊᐠ ᐁ ᐊᓂᒣᓂᑕᐧᑲᐠ ᐊᔭᐧᑲᒥᓯᐧᐃᐣ 
ᐁᓇᓇᑲᑕᐧᐁᓂᒋᑲᑌᐠ᙮

ᑫᐧᑲᓂᐤ ᐧᐊᐧᐃᑕᒪᐧᐊᒋᐠ ᐊᐧᐁᓂᑲᓇᐠ 
ᑭᑕᐸᑎᓯᐧᐃᓂᓂᐤ ᐅᒋ?

ᓂᐧᐃᔑᑭᒪᐧᐊᐠ ᐊᐧᐁᓂᑲᓇᐠ ᑭᒋ ᓇᓇᑕᐧᐃ 
ᑭᐢᑭᓄᐊᒪᓱᒋᐠ ᑲ ᐃᔑ ᑭᐢᑭᓄᐊᒪᑲᓂᐧᐊᓂᓂᐠ 
ᐁᐯᐯᐧᑲᑕᐃᑲᓂᐧᐊᓂᓂᐠ ᙮ ᓀᐢᑕ ᒪᑲ ᑲᑕ 
ᓇᐃᐸᓂᐧᐊᐠ ᑭᒋ ᑭᐸᐸᓂᒋᐠ ᑯᑕᑭᐠ ᑭᒋ ᐃᑐᑌᒋᐠ 
ᐃᑕᐧᐃᓇ ᑭᒋ ᐧᐊᐸᑕᑭᐠ ᑯᑕᑭᐠ ᐊᐢᑭᐠ᙮ ᓂᓇ 
ᐧᐃᓇ ᐊᔕᔾ ᑭᒋ ᒥᒉᐧᑕᔦᐠ ᑕᐃᑐᑕᐣ ᑭᒋ ᐧᐊᓄᐤ 
ᒪᐣᑌᐧᐊᐢᑭᐠ ᐁᐧᐊᐸᒪᑭᐠ ᑯᑕᑭᔭᐠ ᑲ ᐃᔑ 
ᐱᒪᑎᓯᒋᐠ ᑲ ᐃᑕᐢᑲᓀᓯᒋᐠ᙮ ᐊᔕᔾ ᔕᐧᐸᐢᑲᒥᐠ ᓂᑭ 
ᐸᐸᐊᐸᑎᓯᐣ ᓇᑲᐯᐊᓄᐠ ᓀᐢᑕ ᐧᐊᐸᓄᐠ ᑲᑭᓇᐤ ᐁ 
ᐃᑕᐤ ᑭᒋᑲᒥᔭ ᐁᑭᐧᐊᐸᑕᒪᐣ᙮ ᒧᓇ ᐃᐡᐧᑲᐸᓂᐤ ᑭᒋ 
ᐧᐊᐸᑕᒪᐣ ᐅᒪ ᑐᐧᐃ ᐊᐸᑎᓯᐧᐃᐣ᙮

ᑫᐧᑲᐣ ᒪᐧᐊᐨ ᑲ ᐃᐡᐸᑭᑕᒪᐣ ᑭᑕᐸᑎᓯᐧᐃᓂᐠ?

ᑲᐸᐸᑭᒋᐸᓂᔭᐣ ᒪᓇ ᓀᐢᑕ ᒪᑲ ᓂᓇ ᑎᐱᓇᐧᐁ 
ᐁᓄᒋᑕᔭᐣ ᑲᐯᐧᑲᑕᐃᑲᑫᔭᐣ᙮ ᓀᐢᑕ ᒥᒉᐟ 
ᐁᓇᑭᐡᑲᐧᐊᑭᐠ ᐱᑐᐡ ᐊᐧᐁᓂᑲᓇᐠ ᓀᐢᑕ ᓇᓇᑲᐤ 
ᒧᓇᐃᑫᐧᐃ ᐊᑐᐢᑫᐧᐃᓇ ᒧᓇ ᐃᐡᐧᑲᐸᓂᐤ ᐅᒪ 
ᐊᐸᑎᓯᐧᐃᐣ᙮

ᑫᐧᑲᐣ ᒪᓇ ᑕᔑᓀ ᑫᑐᑕᑕᔭᐣ ᐁ ᐊᐸᑎᓯᔭᐣ?

ᑎᐱᓇᐧᐁ ᐣᑕᔭᓇ ᑭᑐᑕᑕᐣ ᑫ ᑭ ᐧᐃᒋᐃᑯᔭᐣ 
ᓂᑕᐸᑎᓯᐧᐃᓂᐠ᙮ ᓇᐢᐱᐨ ᓇᑕᐧᐁᓂᑕᐧᑲᐣ ᑭᒋ ᓇᓇᑲᒋᑕᔭᐣ 
ᐸᔑᓀᐧᐃᓂᐠ ᐃᑌᑫ ᐁᐧᑲᓂ ᐁᔑᓇᐧᑲᐠ ᐅᒪ ᐊᐸᑎᓯᐧᐃᐣ 
ᒥᒉᑎᐧᓇ ᑫᐧᑲᓇ ᑲᓇᓀᑌᓂᑕᐧᑲᑭ ᐁᐧᑲᓂ ᒪᑲ ᐧᑲᔭᐢᐠ ᑲ 
ᐅᒋ ᓇᓇᑲᒋᑕᓂᐧᐊᐠ ᑭᒋ ᐊᐧᑲᒥᓯᓇᓂᐧᐊᐠ ᓂᒥᐧᓀᓂᑌᐣ 
ᐁᑎᐸᑐᑕᒪᐣ ᓂᑕᑐᐢᑫᐧᐃᐣ ᑲ ᐃᔑ ᒥᓄᐸᓂᐃᑯᔭᐣ᙮ ᒥᐧᑫᐨ᙮

ᐊᐸᒋᐊᑲᐣ ᐅᑎᐸᒋᒥᑯᓯᐧᐃᐣ

ᒥᑭᓯᐤ ᐅᐡᑭᔑᐠ


